Dandala, Hamilton Mvumelwano (Mvume),  *26.10.1951 (Mount Ayliff, Suid Afrika) +? Methodiste Biskop en Ekumeniese Kerkleier in Afrika
Gebore as die seun van ‘n Methodiste predikant, studeer hy aan die Teologiese seminarium in Alice (Oos Kaap), en aan Cambridge Universiteit, England. 

In 1978 is hy die eerste swart predikant om pastor te word van ’n veelrassige gemeente (Empangeni gemeente).  Hy verwerf bekendheid as konflik mediator in die tagtigerjare in apartheid Suid-Afrika asook tydens die hostel krisis tussen 1990 en 1994. 

Sedert 1991 is hy die senior predikant van die Central Methodist Mission in Johannesburg, Suid Afrika se grootste veelrassige Methodiste gemeente. In 1997 word hy verkies as voorsittende biskop van die Methodiste kerk van Suidelike Afrika met meer as 2 miljoen lede in sewe lande. Dandala dien ook as President van die Suid Afrikaanse Raad van Kerke en as moderator van die streeksliggaam van die Wereldraad van Kerke. 

In 2003 word hy verkies as die Algemene Sekretaris van die All Africa Conference of Churches (AACC), ’n gemeenskap van 168 nasionale kerke in 39 lande wat ongeveer 120 miljoen lidmate verteenwoordig. Vanuit Nairobi, Kenya, beywer Dandala hom pro-aktief vir vrede en genesing in Afrika, en om sosio-poloitieke en ekonomiese euwels uit die weg te ruim. 

Hy is ’n ere-professor aan die Universiteit van Pretoria. Hlomla Dandala, die gewilde akteur en regisseur, is sy seun.

Gustav Gous 
